
				Prawfddarllenwyd y dudalen hon


Diflannodd y mynyddoedd mwy
Yr Wyddfa fann, a'r Andes hwy;
A chwyd y moroedd maith eu hyd
Ymhell dros uchelfannau'r byd.
Ah! Dyma ddiwedd, diwedd dyn,
A bedd y ddaear fawr ei hun.

Na! Mae'r addewid werthfawr gu
Yn iach a chyfan oddiar y lli;
Ar fannau'r Diluw Mawr
Yn iach anadla hi.

Gwel fel brycheuyn yn codi o'r gorwel pell,

Mae Arch trugaredd uwch y lli, a'i addewidion
gwell.

Ar feiddgar uchelderau'r dymesti gref

Esgynna Eglwys Dduw yn uwch i ganol nef.


Chwyth, Ddiluw, chwyth, nes crynno 'r nef o draw,
Fel pe bai 'r olaf ddydd,

A storm y Diluw Tân gerllaw;
A thraflwnc erch yf holl gymylau'r nen,
A bodda'r eryr ar ei fainc uwchben,
A galw dy lifeiriant i fannau'r wybren der,
A lleda dy lif ddorau hyd y ser ;

Clyw gan yr Eglwys ar y dymesti bell,

Mae Arch' trugaredd uwch y llif, a'r addewidion
gwell.

